
Plotin I 

T1 Plotin II 4 (12), 1 – Les deux matières 

Τὴν λεγοµένην ὕλην <ὑποκείµενόν> τι καὶ <ὑποδοχὴν> εἰδῶν λέγοντες εἶναι 
κοινόν τινα τοῦτον λόγον περὶ αὐτῆς πάντες λέγουσιν, ὅσοι εἰς ἔννοιαν ἦλθον 
τῆς τοιαύτης φύσεως, καὶ µέχρι τούτου τὴν αὐτὴν φέρονται· τίς δέ ἐστιν αὕτη ἡ 
ὑποκειµένη φύσις καὶ πῶς δεκτικὴ καὶ τίνων, τὸ ἐντεῦθεν ἤδη ζητοῦντες 
διέστησαν. Καὶ οἱ µὲν σώµατα µόνον τὰ ὄντα εἶναι θέµενοι καὶ τὴν οὐσίαν ἐν 5 
τούτοις µίαν τε τὴν ὕλην λέγουσι καὶ τοῖς στοιχείοις ὑποβεβλῆσθαι καὶ αὐτὴν 
εἶναι τὴν οὐσίαν, τὰ δ’ ἄλλα πάντα οἷον πάθη ταύτης καί πως ἔχουσαν αὐτὴν 
καὶ τὰ στοιχεῖα εἶναι. Καὶ δὴ καὶ τολµῶσι καὶ µέχρι θεῶν αὐτὴν ἄγειν καὶ τέλος 
δὴ καὶ αὐτὸν ἀυτεῖν τὸν θεὸν ὕλην ταύτην πως ἔχουσαν εἶναι. Διδόασι δὲ καὶ 
σῶµα αὐτῇ ἄποιον αὐτὸ σῶµα λέγοντες καὶ µέγεθος δέ. Οἱ δὲ ἀσώµατον 10 
λέγουσι καὶ ταύτην οὐ µίαν τινὲς αὐτῶν, ἀλλὰ ταύτην µὲν τοῖς σώµασιν 
ὑποβεβλῆσθαι καὶ αὐτοὶ περὶ ἧς οἱ πρότεροι λέγουσιν, ἑτέραν µέντοι προτέραν ἐν 
τοῖς νοητοῖς ὑποβεβληµένην τοῖς ἐκεῖ εἴδεσι καὶ ταῖς ἀσωµάτοις οὐσίαις. 


